ԱՄՓՈՓԱԹԵՐԹ  

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՆՈՅԵՄԲԵՐԻ 28-Ի ԹԻՎ 1874-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1.  ՀՀ ֆինանսների նախարարություն
	17․10․2025թ․

	
	N 01/11-1/22957-2025

	Դիտողություններ և առաջարկություններ չկան

	2.  ՀՀ կադաստրի կոմիտե
	10․10․2025թ․

	
	N ՍԹ/18737-2025

	Դիտողություններ և առաջարկություններ չկան

	3.  ՀՀ ՏԿԵՆ ջրային կոմիտե 
	05․03․2026թ․

	
	   N 01/15/1168-2026

	ՀՀ ՏԿԵՆ ջրային կոմիտեի կողմից ներկայացվել է նախագծի խմբագրված տարբերակը
	ՀՀ ՏԿԵՆ պետական գույքի կառավարման կոմիտեն լրամշակել և կրկին ներկայացվել է համաձայնեցման

	3.1  ՀՀ ՏԿԵՆ ջրային կոմիտե 
	18․04․2026թ․

	
	N 01/15/2308-2026

	Ի պատասխան 2026 թվականի մարտի 5-ի Ձեր N ԴԽ//10030-2026 գրության՝ հայտնում ենք, որ «Հայաստանի Հանրապետության կառավարության 2024 թվականի նոյեմբերի 28-ի թիվ 1874-Ա որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծն (այսուհետ՝ Նախագիծ) ուսումնասիրվել է «Ջրառ» ՓԲԸ-ի կողմից։
Հայտնում ենք նաև, որ լրացուցիչ չափագրման արդյունքում հստակեցվել է Նախագծի 2-րդ կետում նշված 256.6 քառ.մետր մակերեսը։ 
Ելնելով վերոգրյալից՝ առաջարկվում է Նախագծի 2-րդ կետում «256.6 քառ. մետր» բառերը փոխարինել «342.20 քառ. մետր» բառերով։
	Ընդունվել է, իրականացվել է մակերեսների փոփոխություն

	4.   ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն

	21․05․2026թ․

	
	02/16.3/17302-2026

	Նախագծի 2-րդ կետով սահմանվում է, որ «Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին ամրացված պետական սեփականություն հանդիսացող Երևան քաղաքի Վարդանանց փակուղի N 8 հասցեում գտնվող շենքի (վկայական N 09112012-01-1191) 8-րդ հարկից 342․20 քառ․մետր մակերեսով տարածքն (այսուհետ՝ Տարածք) անհատույց օգտագործման իրավունքով ամրացնել «Ջրառ» փակ բաժնետիրական ընկերությանը (այսուհետ՝ Ընկերություն)»։ Մինչդեռ, նշված վկայականը, ինչպես նաև  Տարածքի համապատասխան վկայականը բացակայում են նախագծի փաթեթից: 
Բացի այդ, նախագծի փաթեթին կցված N 29042025-01-0189 վկայականի համաձայն՝  Երևան, Կենտրոն Վարդանանց փողոց փակուղի 8 հասցեի 759.5 քմ տարածքը անհատույց օգտագործման իրավունքով ամրացված է Ընկերությանը, որի պարագայում լրացուցիչ պարզաբանման կարիք ունի նախագծի հիմնավորման մեջ նշված այն հանգամանքը, որ գործող որոշման 3-րդ կետի համաձայն՝ Ընկերությանն անհատույց օգտագործման իրավունքով տրամադրված պայմանագրերը լուծված են։

	Ընդունվել է, նախագծին կցված օգտագործման իրավունքի վկայականը հանվել է,  փոխարենը կցվել  համապատասխան վկայականը և հատակագիծը։


	5.   ՀՀ վարչապետի աշխատակազմի իրավաբանական վարչություն

	21․05․2026թ․

	
	02/16.3/17302-2026

	Ներկայացված նախագիծն անհրաժեշտ է համապատասխանեցնել ՀՀ կառավարության 2023 թվականի ապրիլի 21-ի N 595-Ն որոշման 1-ին հավելվածով հաստատված՝ պետական գույքի անհատույց օգտագործման տրամադրման կարգի 17-րդ կետի 2-րդ, 4-րդ և 6-րդ ենթակետերով սահմանված պահանջներին:
	ՀՀ կառավարության 2023 թվականի ապրիլի 21-ի N 595-Ն որոշման 1-ին հավելվածի 17-րդ կետի 2-րդ ենթակետը քննարկվել է՝ հաշվի առնելով հետևյալը. տարածքը, որը նախատեսվում է անհատույց օգտագործման իրավունքով տրամադրել, հանդիսանում է բազմահարկ շենքի մասը, և չափագրողի կողմից չափագրված տարածքի հողամասի բաժնային մաս չի հաշվարկվել: Արդյունքում նախագծով առաջարկվում է անհատույց օգտագործման իրավունքով տրամադրել միայն շենքի մասը՝ առանց հողամասի:
4-րդ ենթակետը՝ ընդունվել է,  անհատույց օգտագործման տրամադրման ժամկետը ներառվել է ։
6-րդ ենթակետը՝ ընդունվել, ՓԲԸ-ի  պետական գրանցման համարը ներառվել է։



